Súðavíkurhreppur  -  fundargerð hreppsnefndar

50.   fundur  kjörtímabilið 1998 – 2002 aukafundur. 

30.  janúar  2001, kl. 14.00.
 haldinn í fundarsal hreppsnefndar Njarðarbraut 14.

Árið 2001,  30. janúar  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Friðgerður Baldvinsdóttir, Barði Ingibjartsson, Vignir Þór Jónsson, Sigurjón Samúelsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.   Engar athugasemdir voru gerðar við fundarboð.

Á fundinum tók Salvar Baldursson aftur sæti sitt eftir leyfi frá störfum og færði hann Friðgerði Baldvinsdóttur þakkir fyrir störf hennar sem oddviti á meðan á leyfi hans stóð.

Dagskrá:
21.
Fundargerð framkvæmdanefndar þjónustuhúss dags.25.janúar 2001.


22.
Fundur fræðslu- og tómstundanefndar dags. 29. janúar 2001.


23.
Bréf U.M.F. Geisla dags. 14.01.2001, beiðni um afnot af íþróttahúsi Súðavíkurskóla.


24.
Bréf vegna beiðni um afnot af húsnæði skólans til fullorðinsfræðslu.


35.
Bréf áhugahóps um menningarfjölbreytni á Vestfjörðum dags. 12. janúar 2001.


36.
Greinargerð samstarfsnefndar sveitarfélaga á norðanverðum og Héraðssambands Vestfirðinga vegna landsmóts UMFÍ 2004.


37.
Bréf landbúnaðarnefndar Ísafjarðarbæjar dags. 24. janúar 2001.


38.
Bréf Hraðfrystihússins Gunnvarar hf. dags. 9. janúar 2001,  vegna sjókvía í Álftafirði.


39.
Bréf meirihluta eigenda húsnæðis í Aðalgötu 2 og 2a.


310.
Bréf stjórnar smábátafélagsins Eldingar dags. 26. desember 2000.


311.
Bréf Stefáns Dans Óskarssonar dags. 9. janúar 2001 vegna húsnæðis barnaskólans í Reykjanesi.


412.
Bréf Kristjáns Péturssonar dags. 2. janúar 2001 vegna bókasafns í Reykjanesi.


413.
Minnisblað sveitarstjóra dags. 9. janúar vegna veiði á mink og ref.


414.
Minnisblað sveitarstjóra dags. 8. janúar varðandi Listasumar í Súðavík.


415.
Bréf Egils Heiðar Gíslasonar dags. 9. janúar 2001.


416.
Fundarboð vegna eigendafundar Orkubús Vestfjarða þann 7. febrúar n.k.




1. Fundargerð framkvæmdanefndar þjónustuhúss dags.25.janúar 2001.

Fundargerðin lögð fram og samþykkt.

2. Fundur fræðslu- og tómstundanefndar dags. 29. janúar 2001.

Fundargerðin lögð fram og samþykkt, sveitarstjóra falið að ganga frá ráðningu starfsmanns í félagsmiðstöð.

3. Bréf U.M.F. Geisla dags. 14.01.2001, beiðni um afnot af íþróttahúsi Súðavíkurskóla. 

Hreppsnefnd felst á rök fræðslunefndar varðandi þetta erindi og fellst því ekki á að leigja íþróttahúsið undir dansleik.

Samþykkt samhljóða.

4. Bréf vegna beiðni um afnot af húsnæði skólans til fullorðinsfræðslu.

Varðandi þetta erindi er hreppsnefnd sammála um að falla frá endurgjaldi vegna húsnæðis í Súðavíkurskóla ef um er að ræða fullorðinsfræðslu sem þannig er framkvæmd að námskeiðahaldið sé auglýst í almennri auglýsingu og allir íbúar sveitarfélagsins eigi þess kost að skrá sig á námskeiðið.

Samþykkt samhljóða.

5. Bréf áhugahóps um menningarfjölbreytni á Vestfjörðum dags. 12. janúar 2001.

Hreppsnefnd er mjög jákvæð fyrir því að verða við erindi áhugamannahópsins varðandi að halda hér opnunarhátíð þjóðahátíðar Vestfirðinga og vísar málinu til skólastjóra og fræðslunefndar.

Samþykkt samhljóða.

Sveitarstjóra falið að ræða við forsvarsmenn hópsins varðandi kostnaðarliði og leggja það fyrir sveitarstjórn.

6. Greinargerð samstarfsnefndar sveitarfélaga á norðanverðum Vestfjörðum og Héraðssambands Vestfirðinga vegna landsmóts UMFÍ 2004.

Allnokkrar umræður urðu um málið og þann mikla kostnað sem samfara er slíku mótshaldi fyrir sveitarfélögin á norðanverðum Vestfjörðum.

Hreppsnefnd fellst á að taka þátt í sameiginlegum undirbúningi vegna mótshaldsins en þó þannig að einungis fari hér fram minni mótsviðburðir og keppni í starfsgreinum.  Stuðst verði við núverandi mannvirkjakost í sveitarfélaginu og kostnaður Súðavíkurhrepps vegna mótshaldsins verði ekki í milljónum króna talinn. 

Samþykkt samhljóða.

7. Bréf landbúnaðarnefndar Ísafjarðarbæjar dags. 24. janúar 2001.

Hreppsnefnd er sammála um að vísa erindinu til landbúnaðarnefndar.

8. Bréf Hraðfrystihússins Gunnvarar hf. dags. 9. janúar 2001,  vegna sjókvía í Álftafirði.

Hreppsnefnd fagnar erindinu og veitir félaginu leyfi til að setja upp kvíar í Álftafirði á þann hátt sem fram kemur í erindi framkvæmdarstjóra Hraðfrystihússins Gunnvarar hf.  Staðarval verði í samráði við hreppsnefnd. Jafnframt er bent á að hluti fjarðarins er skilgreindur sem hafnarsvæði.

Samþykkt samhljóða.

9. Bréf meirihluta eigenda húsnæðis í Aðalgötu 2 og 2a.

Sveitarstjóra falið að framfylgja erindi bréfsins.

10. Bréf stjórnar smábátafélagsins Eldingar dags. 26. desember 2000.

Bréfið lagt fram.  Samþykkt að sveitarstjórnarmenn mæti á fundinn hafi þeir kost á því. 

11. Bréf Stefáns Dans Óskarssonar dags. 9. janúar 2001 vegna húsnæðis barnaskólans í Reykjanesi.

Sveitarstjórn fagnar erindinu. Sveitarstjóra falið að ganga til samninga við fyrirtæki það sem Stefán Dan er í forsvari fyrir með það að markmiði að leigja húsnæðið á þeim forsendum sem fram koma í bréfinu.

Samþykkt samhljóða. 

12. Bréf Kristjáns Péturssonar dags. 2. janúar 2001 vegna bókasafns í Reykjanesi.

Hreppsnefnd þakkar Kristjáni fyrir bréfið og er sammála um að fresta áformum um að flytja bókakost safnsins.

Vegna boðs Kristjáns sem fram kemur í bréfinu um að sjá um útlán safnsins er sveitarstjóra falið að ræða frekar við hann um framkvæmd þessa máls.

13. Minnisblað sveitarstjóra dags. 9. janúar vegna veiði á mink og ref.

Sigurjón Samúelsson lagði fram tillögu þess efnis að hætta grenjavinnslu á ref.

Tillagan borin undir atkvæði.  Með henni greiddi atkvæði Sigurjón og Vignir.  Á móti greiddu atkvæði Salvar og Friðgerður, Barði sat hjá.

Því fellur tillaga á jöfnum atkvæðum.

Sveitarstjóra falið að ganga til samninga við Helga Jóhannesson og Óla Jóhannesson um veiði á mink og semja til þriggja ára.

Samþykkt samhljóða.

14. Minnisblað sveitarstjóra dags. 8. janúar varðandi Listasumar í Súðavík.

Minnisblað sveitarstjóra lagt fram.  Hreppsnefnd er sammála um að breyta þarf fjármálalegri umsjón með listasumri og að þeir aðilar sem ráðast til umsjónar sjái upp öll peningaleg uppgjör. Styrktaraðilar verða að tryggja að umsjónarmenn geti lokið uppgjörum innan hæfilegs tíma.

Samþykkt samhljóða.

15. Bréf Egils Heiðar Gíslasonar dags. 9. janúar 2001.

Bréfið lagt fram og sveitarstjóra falið að ganga frá kaupsamningi.

16. Fundarboð vegna eigendafundar Orkubús Vestfjarða þann 7. febrúar n.k.

Sveitarstjóri bar fram tillögu um að hreppsnefnd samþykki að breyta félagsformi Orkubús Vestfjarða úr sameignarfélagi í hlutafélag.  

Samþykkt samhljóða.

Sveitarstjórn er sammála um að ef til þess kemur að viðræður fari fram við stjórnvöld um hugsanlega sölu eignarhluta sveitarfélagsins í Orkubúi Vestfjarða þá fellst sveitarstjórn ekki á að vandi félagsíbúðakerfisins verði leystur á þann hátt sem fram kemur í skýrslu vinnuhóps og kölluð er “Félagslegar íbúðir á Vestfjörðum – nýjar leiðir”  frá júní 2000.  Þess í stað verði beðið eftir niðurstöðum og samþykki sveitarfélaga í landinu varðandi tillögur þeirrar nefndar sem félagsmálaráðherra hefur skipað og nú er við störf og hefur það verkefni að gera tillögu um lausn vanda félagsíbúðakerfisins á landsvísu.

Samþykkt samhljóða.

Oddviti  bar fram tillögu um að Ágúst Kr. Björnsson verði fulltrúi Súðavíkurhrepps á eigendafundinum þann 7. febrúar n.k.þar sem samkomulag um breytingu á félagsformi Orkubús Vestfjarða verður væntanlega undirritað. 

Samþykkt samhljóða.

Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 18.45.-

